
Diui dia Unyashungu dieli lu nama dia aha ntsha kolo

“Ukundi  ayuluwanya  olongo  a  apami  lumu  landi?  Naka  ndi
ayululamaka  uku  diui  diaye.  Dimi  lakakuyangaka  l’utema  ami
tshe.  Tetawoki  dimi  mbetola uma  l’elembe  aye!  Dimi  lakumbi
diui diaye l’utema ami ne dia dimi latukukutshela kolo.”

(Esambu 119:9-11)

“Naka shu tambuta shati: Shu kema la kolo, shu tambuyadimbiya,
akambu wa mete kema l’etema asu.  Naka shu tambushula kolo
yasu, ndi eko la kolamelu la ololo wa ntudimanyia kolo yasu, la
ntedia uma lu kolo tshe.”        (1 Joani 1:8,9)

Eko ololo mbala kana mbuka walelu wa Diui dia Unyashungu
Teko l’uhumba wa diui dia Unyashungu, dio dieko ma diasu
dia nyuma.  Afundelu ambuta ati:  “Untu hayala la lumu ne dia
ma tu, keli ayuyala la lo ne dia aui tshe waatumba uma l’unyo wa
Unyashungu.”    (Mateu 4:4)

“Untsheli, dimi ukambi aye,ololo dia dimi numba, ku layulamaka
diui diaye. Osenya ashu ami, dia dimi mena akambu wa mamba
w’uma l’elembe aye. Diui diaye dieko tala l’ekulu ami, ndu usasi
lu mbuka kami.” (Esambu 119:17,18,105)

“Okone mbetawo katuyalaka lu diukelu, la diukelu uma lu diui dia
Kristu.  Keli  nyuli  lu  ngandji  ka  mamba  la  lu  elimbitelu  ka
Khumesu, Ushimbedi Jesu Kristu.  Lutumbu layali le ndi kakiane
ndu pundju! Ayali osoku!”    (Romo 10:17. 2 Petero 3:18)

Diui dia Unyashungu
“Eotwelo ka aui  aye  katutungaka  usasi.  To  katushaka dinginya
yimba.”  (Esambu 119:130)

Unyashungu, Utungi asu, akatusha Diui diandi dia ntenya mbuka
ka panda la dia ntenya uku akukasu la dia nkendakenda lu mbuka
kawongenyangebya.  Diui dia  Unyashungu mbeyaka la nkikitsha
etema  asu  lu  shi  ya  pa.  “Akambu  tshe  wakawafundi  ntundu
wakafundama dia ntulakanya dia shu ndjala la elungamelu uma lu
etetemalu la uma lu ekikitshelu ka lu afundelu.”   (Romo 15:4)

“Efundelu Tshe k’uma le Unyashungu keko ololo uku luwi 
landi.”
“Keko ololo mbetsha antu, la mbalaka, la mbaewula, la mbekiya
lu akambu w’ololo, dia untu a Unyashungu aluwani , ndu akuki
dia ntsha elimu w’ololo tshe.”  (2 Timote 3:16,17)

Anfundji  tshe  wa Diui  dia  Unyashungu wakasukuyama uma  le
Nyuma k’Ekila ka Unyashungu dia vo nfunda mikanda weli la sue
lo kene lu dibuku otoi: Mukanda wa Unyashungu. Opostolo Petero
akafundi ati:  “Diui  d’iefundelu hadiukadimwama le untu l’untu.
Ne dia nduku diui d’iamvutshi diakayi uma lu ulungu la antu, keli
antu  wakati  diui  uma  le  Unyashungu,  wakasukuya  ma  uma  le
Nyuma k’Ekila.”   (2 Petero 1:20,21)

“Shu kema la  uhumba wa enyelo kana wetshelu w’uyuyu ntu.”
Joani  akafundi  ati:  “Keli  nyetawo  diui  diakanyukaka  uma
l’etatelu,  dio  diayalaki  l’etama  anyu.  Naka  diui  diakanyuki
l’etatelu diayuyala lu etema anyu, ku ndu nyu nyayuyala la utema
wa Ona ndu wa Shesu. Daka diakandatulaki dieli lumu la pundju.”

(1 Joani 2:24,25)

Tshina dia Lukumu l’Ololo
“Kristu  akavu  ne  dia  kolo  yasu,  uku  ata  afundelu.  Ndi
akakhundama; akulwama lushi la satu uku ata afundelu.”

(1 Koreto 15:3,4)

“Untu heyi mpika tshina dikina, paka tshinadiakahikama; dio dieli
Jesu Kristu. Panda kema le untu ukina. Nduku lukumbu lukina la
tshina di’ulungu lamboyama le antu, leya ntushimbela.”

(1 Koreto 3:11. Etsha 4:12)

“Afundelu mvutaka ati:  Untu tshe layuwetawo, hutshama sonyi,
ne  dia  kema  utshikitanu  l’asa  usi  Juda  la  usi  Ngirika,  ne  dia
Khumadiondjo kako kame,  keli  Khumadiondjo k’antu tshe.  Ndi
atukimoka  engonyi  andi  le  wane  tshe  watuwetaka.  Untu  tshe
latetaka lukumbu la Khumadiondjo, ayushimbamela.”

(Romo 10:11-13)

Untu tshe l’etawwo Jesu uku Ushimbedi la Khumadiondjo eko
la  lumu  la  pundju,  ndu  ushasha  waNyuma  k’Ekila.  Paulu
akafundila  asika  Kristu  wa lu Efeso ati:  “Nyu nyakuki diui  dia
mete  le  ndi,  lukumu  l’ololo  la  panda  kanyu.  Nyu
nyaketawo,nyakadjama tulimbitelu ta Nyuma k’Ekila ka daka, keli
uku  okole  w’ukito  asu,  lu  etshungwelu  ka  kene  tshe  keli  ka
Unyanshungu, ne dia lyumbu landi.”       (Efeso 1:13,14)

Ushasha wa Nyuma eli eshikikelu ka ukito le wane wetawo Jesu
uku Ushimbedi ndu Khumaadiondjo l’ulungu. Ushasha wa Nyuma
eli  eshikikelu  ka  panda  kawo.  “Nyuyi  le  mi,  nyu  tshe
watukambaka ndu weli la  wetshu wa wulu, ku dimi layunyusha
mumuya. Dimi halatshanya one laya le mi.”

(Mateu 11:28. Yone 6:37)

